
ژمارە )1060(  602016/2/1

زش
وەر

مامۆستا رێبوار جەباری یەكێكە لە راهێنەرە هەر بەتواناكانی سەر ئاستی هەرێمی كوردستان و عێراقە لە یارییەكانی گۆڕەپان 
و مەیدان و رۆڵێكی گەورەی گێڕاوە لە دروســتكردنی تیپی گۆڕەپان و مەیدانی كچان لە شــاری هەولێر و پێگەیاندنی چەندین 
كچە یاریزانی بەتوانا لەسەر ئاستی شاری هەولێر كە زۆربەی كات بە ئاستە بەرزەكانیان لە ریزی هەڵبژاردەی عێراق ژمارەیەكی 
گــەورە بــوون. رێبــوار جەباری پێشــووتر لە ریزی یانەی وەرزشــی هەولێــر راهێنەری تیپی گۆڕەپان و مەیدانــی یانەكە بووە، بەڵام 
بەهــۆی قەیرانــی دارایــی ماوەیەكــە وازی لــە كاری راهێنەری هێناوە، ئێســتاش تەنیا راهێنەری هەڵبــژاردەی كچانی گۆڕەپان و 
مەیدانــی عێراقــە. ناوبــراو لەدایكبووی ســاڵی1980ی شــاری هەولێرە و دەرچــووی كۆلێژی پەروەردەی وەرزشــییە و بەڕێوەبەری 
كارگێــڕی دەزگای خێرخــوازی بارزانی–یــە، ئێمــەش لــە نزیكەوە چەند پرســیارێكمان ئاراســتەی كرد، ئەویــش بەمجۆرە وەڵامی 

سەرجەم پرسیارەكانی گۆڤاری گوڵان-ی دایەوە.

كاری  لــە  وەرزشــی  كاری  لــە  دووری  ماوەیەكــە   *
راهێنەری ناتبینین، هۆكاری ئەوە چییە؟

- بەهــۆی ئــەوە دوورم كــە وازم لــە كاری راهێنــەری 
هێنــاوە، ئەمــە هۆكارەكەیەتی، هەروەهــا قەیرانی دارایی 
وایكرد كە واز بهێنم، گەرچی بۆ ماوەی ساڵێك زیاتریش 
بــەردەوام بوویــن، بــەڵام لــە كۆتایــی بــێ هیــوا بووین لە 

چارەسەركردن.
* ئایا وەكو راهێنەر پێوەندیت لەگەڵ یانەی وەرزشــی 

هەولێر ماوە؟
- هەرگیز ناتوانم لە یانەی هەولێر داببڕێم، بەڵام ئێستا 

وەكو ئەندامێك لەم یانەیە ماوم، نەك وەكو راهێنەر.
* ئاستی یاری گۆڕەپان و مەیدان لە كوردستان چۆن 

دەبینی؟
- لە شاری هەولێری پایتەختی كوردستان، یانە نەماوە 
لــەم یارییــە، بەڵام یاریــزان زۆرن، لە دهۆكیش یانە نییە، 
تەنیــا یاریــزان هەیە، بەڵام لە ســلێمانی دوو یانەی بەهێز 

هەن پێشمەرگە و سیروانی نوێ.
* پێتوایــە چــی بكرێــت باشــە بــۆ ئــەوەی ئــەم یارییە 

هەستێتەوە؟
- تــا بارودۆخــی دارایــی باش نەبێــت، زەحمەتە وەرزش 

بگەرێتەوە ئاستی جارانی خۆی .
* هەست ناكەی یاری گۆڕەپان و مەیدان لە كوردستان 

بەرەو لە ناوچوون دەچێت؟
- نەك یاری گۆڕەپان و مەیدان بەڵكو سەرجەم یارییەكان 

بەرەو نەمان چوون و ئەوانی تریش هەر كۆتایی دێت.
* تاكــە راهێنــەر بووی لە هەولێر كە چەندین یاریزانی 
كچــت بــۆ هەولێــر پەروەردە كــرد، ئەم تیپەت راســپاردەی 

كێ كرد؟
- بەلــێ مــن تاكــە راهێنــەر بــووم كــە تیپــم هەبــووە، 
راهێنــەری تریــش هەیــە، بەڵام من بــە فەرمی ئەم تیپەم 
رادەســتی كەس نەكردوە، چونكە ســەرجەم یاریزانەكانمان 
ئــازاد كــردووە بــۆ ئەوەی بە خواســتی خۆیــان بچنە هەر 

یانەیەكی دیكە و یاری بكەن.
* كێ بەرپرسە لەم بارودۆخەی وەرزشی كوردستان؟

- وەزارەتــی رۆشــنبیری و لاوان و بەتایبــەت بێ پلانی 
یانــەكان كە تایبەتن لەم بارودۆخە كە ئاســتی 

وەرزشی بەم شێوەی لێ هات.
* پێشتر راهێنەری هەڵبژاردەی گۆڕەپان و 

مەیدانی عێراق بووی، ئێستاش بەردەوامیت، یان 
وازت لەم پۆستەشت هێناوە؟

هەڵبــژاردەی  راهێنــەری  ئێســتاش  تاكــو   -
گۆڕەپــان و مەیدانــی عێراقــم، بــەڵام بەنیازی 

ئەوەم لەم پۆستەشم وازبهێنم.

رێبوار محیەدین جەباری راهێنەری پێشووی گۆڕەپان و مەیدانی یانەی هەولێر:

خەونی گەورەم ئەوەیە لە ژێر ئاڵای كوردستان لە 
پاڵەوانێتییەكی نێودەوڵەتی بەشداری بكەین

* بەرنامەت بۆ داهاتووی خۆت چییە ؟
- لــە ئاینــدە ئەگــەر بــاری دارایی هەرێمی كوردســتان 
بــاش بێــت، لــە یانــەی وەرزشــیی هەولێــر تیــپ دروســت 
دەكەینــەوە، بەڵام ئەوكات وەكــو راهێنەر كار ناكەم، بەڵكو 

وەكو سەرپەرشتیار لەگەڵ یانەكەم كار دەكەم.
* خەونی وەرزشیت وەكو راهێنەرێك چییە ؟

- خەونــی گــەورەم ئەوەیــە رۆژێــك لــە رۆژان ســەرجەم 
یاریزانانی شــارەكانی كوردســتان لە ژێر ئاڵای كوردستان 

لە پاڵەوانێتییەكی نێودەوڵەتی بەشداری بكەین.
* هیچ گرێبەستێكت وەكو راهێنەر پێشكەش كراوە؟

- بەلێ بۆم هاتووە، بەڵام خۆم رەتم كردۆتەوە، چونكە لە 
هیچ یانەیەكی دیكە كار ناكەم، جگە لە یانەی وەرزشیی 

هەولێر نەبێت.
* بــە نیــاز نیــت قوتابخانەیەكی پێگەیاندنــی یاریزانان 

بكەیتەوە؟
- ئەگــەر پــارە و ئیمكانیــەت نەبێــت، ناتوانیــن هیــچ 
كار و پرۆژەیــەك ئەنجــام بدەیــن، ئەگەر پــارەش هەبێت بە 
دڵنیاییــەوە بەرنامــەی تایبەتمــان دەبێــت بــۆ یارییەكانــی 

گۆڕەپان و مەیدان و بووژانەوەی یارییەكە.
* ئەگەر قسەیەكت ماوە؟

گۆڤــاری  بــۆ  ســوپاس  زۆر  كۆتاییــدا  لــە   -

گوڵانی ئازیز بۆ بەسەركردنەوەی وەرزشكارانی كوردستان 
و سوپاس بۆ هەریەك لە بەڕێزان تاهیر عەبدوڵڵا جێگری 
پارێــزگا و مامۆســتا بەكــر كەریــم بەڕێوەبەری گشــتیی 
وەرزش و هونــەر و حەمیــد شــوڕش و دكتــۆر عەبدوڵــڵا 
بێجــان  یانــەی هەولێــر و مامۆســتا  مەجیــد ســەرۆكی 

بەڕێوەبەری چالاكیی وەرزشی كە زۆر هاوكارمانن.

كەریم بنزیما كاریگەرترین هێرشبەرە لە سەر ئاستی ئەوروپا دا

گریزمان: هێشتا زۆرم ماوە بگەمە ئاستی میسی و روناڵدۆ
ئانتووان گریزمان هێرشبەری فەرەنسی یانەی ئەتلەتیكۆ مەدرید لە دوو ساڵی ڕابردوو دا بە هۆی 
پێشكەش كردنی ئاستێكی هونەری بەرز بۆتە جێ بایەخی یانە گەورەكان، بەڵام ئەو پێی وایە هێشتا 
زۆری مــاوە بگاتــە ئاســتی میســی و ڕۆنالــدۆ. جێــی ئاماژەیــە لە ئێســتا دا یانەكانی چێلســی و 
پاریس سان جێرمان بە توندی هەوڵ دەدەن ئەو ئەستێرە ئاست بەرزە بەرنە ریزەكانی خۆیانەوە، بەڵام 
ئەو یاریزانە تا ســاڵی دوو هەزار و بیســت و دوو پەیوەســتە بە گرێبەســتەكەی لەگەڵ یانەكەی. 
گریزمــان لــەم وەرزەدا دوانــزە گۆڵــی بــۆ یانەكەی تۆمار كــردوە و حەزیش نــاكات لە ریزەكانی 
یانەی ئەتلەتیكۆ مەدرید جیا ببێتەوە. گریزمان لە كۆنگرەیەكی ڕۆژنامەوانیدا رایگەیاند من 
لە ریزەكانی یانەكەم دا هەســت بە ئاســودەیی و خۆشــحاڵی دەكەم، چونكە یانەی ئەتلەتیكۆ 
مەدریــد یانەیەكــی گەورەیــە و من حەز دەكەم لە ریزەكانی یانەكەم دا بەردەوام بم و براوەی 
چەنــد نازناوێكیــش بیــن. هەروەهــا ناوبراو ئامــاژەی بۆئەوەكرد و گوتی: مــن یەكێكم لەو 
یاریزانانــەی كــە بەردەوام لە پێناو دەســتەبەر كردنــی نازناوی نوێ دا یاری دەكەم و 
خۆشــحاڵم كە لەئێســتادا دەتوانم ڕۆلی یاریزانێكی سەرەكی ببینم. لەبەشێكی 
تــری قســەكانیدا ئانتــووان گریزمان دووپاتیكــردەوە: هــەوڵ دەدەم دووبارە 
پەرە بە ئاســتی خۆم بدەم بۆ ئەوەی رۆژێك بگەمە ئاســتی میســی و 
ڕۆنالــدۆ. هەروەهــا گریزمان لە بارەی ئاســتی یانەكەیانەوە دەڵێت 

: ئێمــە لــەو وەرزە دا دەبــێ بــە تونــدی ململانــی لەگــەڵ یانە 
كەتەلۆنیەكــە دا بكەیــن بــۆ ئــەوەی بــراوەی نازنــای خولی 

لالیــگا بیــن لەگــەڵ ئــەوەش دەزانــم ململانێكــردن لەگەڵ 
ئەستێرەكانی ئەو یانەیەدا كارێكی زۆر ئەستەمە، بەڵام ئەگەر 

ئێمــە خوازیــاری بردنــەوەی نازناوەكەیــن ئــەوە تاكــە رێگــەی ئــەو 
ئامانجە سەركەوتنەكانمانە.

داتا فەرمیەكانی فیفا باس لەوە دەكەن لەم وەرزە دا ئاســتی كەریم 
بنزیما ئەستێرەو هێرشبەری یانەی شاهانە بە بەراورد لەگەڵ میسی و 
ڕۆنالدۆ و نەیمار و سوارێز و لیڤاندۆسكی باشترە. لە ئێستا دا یانەی 
ریال مەدرید لە هەوڵ دایە هێرشبەرێكی ئاست بەرز بهێنێتە ریزەكانی 
خۆیــەوە و ئــەو یانەیــە بــە تونــدی چاوی لە ســەر نەیمار داســیلڤای 
ئەستێرەی یانە كەتەلۆنیەكەی ركابەری سەرەكی خۆیەتی. لە لایەكی 
دیكەشــەوە یانەی شاهانە هاوكات هەوڵ دەدات روبێرت لیڤاندۆسكی 
ئەســتێرەی پۆڵەندی یانەی بایرن میۆنشــن بەرێتە ریزەكانی خۆیەوە. 
ریالیەكان لە ئێستا دا بە هۆی گەمارووكانی فیفاوە بۆیان نیە تا دوو 
وەرزی دیكەی گواســتنەوەی یاریزانان یاریزان بكرن، بەڵام ئەگەری 
هەڵوەشــاندنەوەی ئەو بڕیارە بوونی هەیە. ئەمەو ئاژانســی وەرزشــی 
سێ لە ئەنجامی لێكۆلینەوەیەك دا ئەوەی خستووتەروو كە داتاكانی 
فیفا وا نیشــان دەدەن بنزیما بەبەراوەرد لەگەڵ باشــترین هێرشــبەرانی 
دیكــەی كیشــوەری ئەوروپــا دا لــە دۆخێكی باشــتر دایــە و لە پلەی 

یەكەم دا دێت. بنزیما لە بیســت یاری بۆ 
یانــەی ریال مەدرید 
توانیویەتــی  دا 
شازدە گۆڵ تۆمار 
بكات بەجۆرێك ئەو 

خولەك دا یەك گۆڵی تۆمار كردوە، ئەوەش یاریزانــە لــە هــەر 68 
لە كاتێكدایە لیڤاندۆسكی لە هەر 82خولەكێك یەك گۆڵ بۆ یانەی 
باڤاریەكــە تۆمــار كردوە. هەرچــی ڕۆنالدۆیە لە هەر 112 خولەك دا 

یەك گۆلی تۆمار كردوە. هەروەها ئەو ئاژانســە لە بارەی داهاتووی 
بنزیماوە بۆ بەشداریكردنی لە یارییەكانی یۆرۆی دوو هەزار و شازدە 
دا ئامــاژە بــەوە دەكات هێشــتا دیــار نیــە ئەو هێرشــبەرە ئاســت بەرزە 
جارێكــی دیكــە بۆ ریزی هەڵبژاردەی ولاتەكەی بانگهێشــت دەكرێت 
یان نا. ئەوەی كە لە ئێستا دا بۆتە جی تێڕامانی میدیا وەرزشیەكان 
ئەوەیە هاندەرانی وەرزش دۆســتی وڵاتی فەرەنســا بەســەر دوو بەرە دا 

دابەش بوونە بەرەكیان پێیان باشــە ئەو هێرشــبەرە جارێكی 
دیكــە بگەڕێتــەوە ریــزی هەڵبــژاردەی وڵاتەكــەی و 

بەرەیەكــی دیكــەش پێیــان وایــە ئەو نابــێ رێگەی 
پێ بدرێت جارێكی دیكە یاری بۆ كەڵەشــێرەكان 

بكاتەوە.

مێندیەتا: 
نەیمار دەتوانێت 

بگاتە ئاستی میسی 
و رونالدۆ

هەڵبــژاردەی  ناوەراســتی  هێڵــی  پێشــووی  مێندیەتا،یاریزانــی  گازێتــا 
ئیســپانیا،رایگەیاند: نەیمــار لــە دوو ســاڵی رابــردوو دا بە خێرایی پەرەی بە ئاســتی 

خــۆی داوە و لــە داهاتــوو دا دەتوانێــت هاوشــێوەی میســی و روناڵــدۆ مێــژوو بــۆ خۆی و 
یانەكەی دروست بكات.

مێندیەتــا، لــە كۆنگرەیەكــی رۆژنامەوانیــدا لــە بــارەی نەیمار داســیلڤای ئەســتێرەی بەرازیلی یانە 
كەتەلۆنیەكەوە ئەوەی خســتەروو كە: لە ئێســتا دا میســی باشــترین یاریزانی جیهانە و ئەو دووبارە دەتوانێت 

پــەرە بــە ئاســتی خــۆی بــدات، بەلام رونالدۆ لەو وەرزە دا ئاســتی وەكو پێویســت نیە،بە رای مــن تاكە یاریزان كە لە 
ئێستا بتوانێت خۆی بگەیەنێتە ئاستی میسی و رونالدۆ تەنیا نەیمارە، لە ماوەی هەشت ساڵی رابردوو دا میسی و رونالدۆ 

بە پێشــكەش كردنی ئاســتێكی بەرز براوەی نازناوی تۆپی زێرینی باشــترین یاریزانی ســاڵ بوونە ئەوەش بەو مانایەیە كە ئەو دوو 
ئەســتێرەیە بەشــیكن لە جوانی یاری تۆپی پێ. هەروەها مێندیەتا، لە بارەی ئاســتی ســێ گۆشە تۆقینەرەكەی هێڵی هێرشبردنی یانە 
كەتەلۆنیەكەوە ئاماژەبەوە دەكات كە: من دڵنیا نیم ئەو ســێ گۆشــە مەترســیدارە باشــترینی مێژووی تۆپی پێن یان نا، بەڵام دڵنیام 
یەكێكن لە باشترین هێڵی هێرشبردنەكان لە سەر ئاستی جیهاندا،میسی، سوارێز و نەیمار سێ ئەستێرەی ناوازە و تەواوكەری یەكترین 
و گرینگترین هۆكاری سەركەوتنی ئەو سێ یاریزانە رۆحی لیبوردەییانە بەرامبەر بە یەكتری چونكە هەرسێكیان بە باشی گۆڵ بۆ 
یەكتری دروست دەكەن،زۆر جار بینیومانە ئەستێرەكان لە ریزی یەك یانەش دا لە دژی یەكتری بوونە، بەڵام گەورەیی میسی هۆكارە 
بۆ ئەوەی لە ریزەكانی یانەی بارســا دا حاڵەتێك واروونەدات جیا لەوەش كۆمەڵێك ئەســتێرەی دیكە ئەو یانەیە بەباشــی هاوكاری ئەو 

یاریزانە دەكەن.

پێشمەرگەی هەولێر ئومێدی زۆریان هەیە
یانەی پێشمەرگەی هەولێری پیرمام ئەمساڵ بە كۆمەڵێك 
گرفتی داراییەوە بەشــداری لە كێبڕكێیەكانی وەرزی نوێی 
خولــی نایابــی یانەكانــی كوردســتانی كــردووە، هەرچەنــدە 
تیپەكە لە پێنج یاری رابردوو تا رادەیەك ئاستی شایستەی 
پێشــكەش كــردوە و جگــە لــە یــاری برایەتی نەبێــت، كە بە 
دۆڕاو هەژماركــرا بــۆی و دوورخســتنەوەی هەتاهەتایــی 
راهێنەری گۆڵپارێزی یانەكەی، بەڵام دەستەی راهێنەرانی 
یانەی پێشمەرگەی هەولێر ئومێدی تەواویان بەخۆیان هەیە 
كە دەتوانن ئەنجامی شایستە بەدەست بهێنن لە یارییەكانی 
داهاتوو، بۆ ئەوەی خۆیان بگەینە یارییەكانی چوارگۆشەی 
زێڕینــی خولــی نایابی یانەكانی كوردســتان لــە كۆمەڵەی 
دووەمی خولەكەی، لە بارەی ئاستی تیپەكەش سەمیر بابۆ 
راهێنەری یانەی پێشــمەرگەی هەولێر بۆ گۆڤاری گوڵان 
گوتــی: »هــەر چەندە ئێمە لە ســەرەتای خولەكە ئاســتمان 
وەكــو پێویســت نەبــوو، لــە یاریشــمان بەرامبــەر برایەتــی بە 
دۆڕاو هەژماركــرا یارییەكــە بۆمان كــە زۆر كارێكی دژی 

ئێمــە بــوو، بەڵام هەر وەكــو بڕیاری ئەوەماندابــوو كە نابێت 
ئەو ئەنجامە كاریگەری لەسەر ئاستی یاریزانانمان دروست 
بــكات، لــە رووی دەروونییــەوە یاریزانانمــان بــە شــێوەیەكی 
بــاش ئامادە كــردووە، جگە لەوەش گرفتــی داراییمان هەیە 
وەكو سەرجەم یانەكانی هەرێمی كوردستان، بەڵام سوپاسی 
دەســتەی كارگێــڕی یانەی وەرزشــی پێشــمەرگەی هەولێر 
دەكەین كە پاڵپشتی بەردەوامی تیپەكەمانن، ئێمەش هەموو 
هەوڵێــك دەدەیــن بۆ ئەوەی یاری بۆ یاری ئاســتمان باشــتر 
بێت،« لەبارەی پێشبینیكردنی بۆ ئەنجامی تیپەكەش بابۆ 
گوتــی: »ئێمــە خاوەن كۆمەڵێك یاریزانی ئاســت بەرزین لە 
خولــی نایابــی كوردســتان و متمانەی تەواومــان بە خۆمان 
هەیە كە پشتیوان بە خوای گەورە دەتوانین خۆمان بگەینە 
یارییەكانی چوارگۆشــەی زێڕینی خولی نایابی یانەكانی 
كوردســتان، یاریزانانیــش ئەو ئامادەییەیــان تێدایە كە بتوانن 

ئەنجامی گەورە بەدەست بهێنین.«

كۆڤان حەسەن لە ئێستاوە بۆ 
ئۆڵۆمپیاتی بەرازیل ئامادەكاری دەكات

بە ئامانجی باشتربوونی باری دارایی یانەكە و رزگاربوون 
لەم قەیرانە داراییە سەختەی كە بەرۆكی یانەكانی هەرێمی 
كوردســتانی گرتۆتەوە، یانەكانی كوردســتانیش لە ئێســتادا 
بەشــێكیان پشــتیان بە پرۆژەكانیان بەســتووە و بەشێكیان بەو 
پارەی كە دەستیان دەكەوێت بۆ بەڕێوەبردنی یانەكانیان لە تیپە 
جۆراوجۆرەكانیان سەرفی دەكەن، یانەی وەرزشیی هەولێریش 
وەكو ســەرجەم یانەكانی دیكەی كوردســتان قەیرانی دارایی 
تەنگــی پــێ هەڵچینــوە و تا ئێســتا گرێبەســتی یاریزانانی 
تیپەكــەی نەداوە، جگە لەوەش چەند تیپێكیش، بەبێ بوونی 
هیچ بڕە پارەیەك و تەنیا لەبەر خۆشەویســتییان بۆ شــارەكە 
و یانەكەیــان بــە خۆبەخــش یــاری دەكەن، بــەڵام كارگێڕانی 
هەولێر بۆ بەهێزكردنی ژێرخانی وەرزشی یانەكە پلانیان هەیە 
و بەنیــازن پرۆژەیەكــی دیكــەی بازرگانی بكەنەوە. هەر لەو 
بارەیەوە مەحموود عەزیز جێگری سەرۆكی یانەی وەرزشیی 
هەولێر بۆ گۆڤاری گوڵان گوتی: »لە ئێســتادا بەشــێك لە 

تیپەكانمان بە خۆبەخش یاری دەكەن، ئەوەش بۆ ئێمە جێگەی 
دڵخۆشــییە كــە ئەوان كــوڕی تیپەكەمانن و بۆ خۆشەویســتی 
یانەكەیــان و بەرزكردنــەوەی نــاوی شــارەكەیان بە خۆبەخشــانە 
یــاری دەكــەن، بەتایبــەت تیپــی بالــەو دەتوانن ببنــە پاڵەوانی 
كوردســتان، هــەر چەنــدە ماوەیەكــی زۆرە مووچەیــان نییــە، 
ئێمــە هەوڵــی بەردەوام دەدەین بۆ ئــەوەی بتوانین دەرگایەكمان 
لــێ بكرێتــەوە بۆ ئەوەی مووچەی ســەرجەم ئــەو تیپانە دابین 
بكەین، كە هیچ مووچەیەكیان وەرنەگرتووە، بۆیە لە ئێســتادا 
پلانمان هەیە پرۆژەی بازرگانی دیكە لە یانەكەمان بكەینەوە 
بۆ ئەوەی توانین باری دارایی یانەی وەرزشیی هەولێر باشتر 
بكەیــن، هەوڵیــش دەدەیــن بتوانیــن ئاســتی تیپەكانــی تریــش 
بــەرەو پێــش ببەیــن، چونكــە قەیرانی دارایــی بەرۆكی هەموو 
لایەكی گرتووە و بڕیاری ئەوەشــمان داوە تیپەكانی ترمان كە 
مەشــقیان وەســتاوە، دەست بە ئامادەكارییەكانیان بكەن بۆ خول 

و پاڵەوانیەتیەكانی داهاتوو.«

كۆڤان حەسەن یاریزانی گۆڕەپان و مەیدانی خاوەن پێداویستی 
تایبەتــی قــەزای ئاكــرێ، یەكێــك لە یاریزانــە هــەر بەتواناكانی 
هەڵبــژاردەی خــاوەن پێداویســتی تایبەتــە لــە عێــراق و خــاوەن 
كۆمەڵێك نازناوی جۆراوجۆرە لەسەر ئاستی جیهان، لە ئێستاشدا 
ئامــادەكاری دەكات بــۆ ئــەوەی بتوانێ لــە مانگی 8ی داهاتوو 
لــە ئۆڵۆمپیاتــی بەرازیــل بەشــداری بــكات كــە و لە كیشــوەری 
ئەمریكای باكووریش مەدالیایەكی ئۆڵۆمپیات بەدەســت بهێنێت، 
بۆیە لە ئێســتاوە دەســتی بە ئامادەكارییەكانی كردوە كە هێشــتا 
حەوت مانگی ماوە بۆ ئەوەی كێبڕكییەكانی دەست پێبكات، لەم 
بارەشەوە كۆڤان حەسەن بۆ گۆڤاری گوڵان گوتی: »لە ئێستادا 
وەكو یاریزانی هەڵبژاردەی گۆڕەپان و مەیدانی خاوەن پێداویستی 
عێراق ئامادەكاریی دەكەین بۆ ئەوەی بتوانین لە مانگی هەشتی 
داهاتوو لە وڵاتی بەرازیل بەشــداری بكەین، ئێســتا منیش وەكو 

یاریــزان لــە شــاری بەغــدای پایتەختــی عێــراق ئامــادەكاری 
دەكەم بۆ ئەوەی بتوانم لە ئێســتاوە ئامادەكاری پێویســتی بۆ 
بكــەم و چاویشــم لەوەیــە كــە ئەنجامــی باش بەدەســت بهێنم، 
تــا بتوانــم ناوی خــۆم بەرز بكەمەوە و ئەنجامی شایســتەش 
بۆ هەڵبژاردەی عێراق بەدەســت بهێنین، ئامادەكارییەكانیشم 
بــە سەرپەرشــتی راهێنەرەكــەم ئەنجــام دەدەم، هــەر چەنــدە 
هێشــتا زووە كــە مــاوەی پاڵەوانێتییەكــە زۆری ماوە، بەڵام 
راهێنەرانــی هەڵبــژاردەی عێــراق پلانی تۆكمەیــان هەیە بۆ 
ئــەوەی ســەرجەم یاریزانــان ئامادە بكــەن و بتوانین ئەنجامی 
شایســتە بەدەســت بهێنین«، لە بارەی گرفتەكانیشــی كۆڤان 

گوتــی: »ســوپاس بۆ خوای گــەورە گرفتێكی ئەوتۆمان 
نییــە و بــە هیوای ئەوەم بتوانن رێكۆردێكی جیهانیش لە 

وڵاتی بەرازیل بە ناوی خۆم تۆماربكەم.«


